
reclama

Ballareit sin neiv, sinonim per Sasolas
L’Uniun da giuventetgna Luven ha organisau il 10avel turnier da ballareit

� (anr/abc) Las annunzias ein arriva-
das bunamein da sesez. Senza gronda
reclama eis ei puspei gartegiau als
organisaturs d’occupar il turnier. Tgi
ch’ei stau inagada, vegn puspei. 14
gruppas dalla Surselva e duas dalla
Bassa ein separticipadas al 10avel
Snowvolley a Sasolas. Sco ils davos
treis onns ha il sulegl splendurau il gi
dil turnier da ballareit ella neiv den-
ter Luven ed il Péz Mundaun. Igl em­
prem turnier ha giu liug ils 12 da fevrer
2005. Ina gruppa da sportists che s’en­
tupavan regularmein ella halla da Luven
per dar unihoc ha giu l’idea d’organisar
in turnier da ballareit sin neiv. Finami­
ra fuvi lu da sustener l’uniun Pro Saso­
las­Plitschès. Enstagl da dar «beachvol­
leyball» sin sablun ha la gruppa cul num
Red Tschichis stendiu la reit sil plaz
avon l’ustria da Sasolas per dar «snow­
volleyball». Finamira fuva ei stau da da­
ventar activs per aschia salvar ils runals
da Sasolas e Plitschès. Ils Red Tschichis
han ussa surdau l’organisaziun all’U­
niun da giuventetgna da Luven. Quella
ei dapi zacons onns fetg activa e porscha
duront igl onn differentas occurrenzas
per la cumpignia e la cuminonza. Per
l’organisaziun dil turnier da ballareit
han commembras e commembers un­
friu pulit bia temps. Tochen la fin da
schaner han els stuiu temer pervia dalla
neiv. La neiv ei arrivada ed il turnier ei
puspei staus in success cumplein. Giu­
gaduras e giugadurs ed aspectaturs han
gudiu in divertiment special ella neiv.
Buca sin skis, mobein culla balla e la

reit. Gia baul ei il turnier staus occupaus
cumplet. Tgi ch’ei gia separticipaus in­
agada vul puspei vegnir, pertgei igl ei
mintgamai in gi da divertiment senza
squetsch da prestaziun. Las 16 gruppas
han giugau mintgamai dus giugs ella
runda da qualificaziun pil final. Ins ha
saviu mirar giugs cun glieud ambiziusa
e versada da dar ballareit. El center ei
denton stau per finadin il plascher ed il
gaudi ella neiv. El medem mument cul
turnier da ballareit sin neiv organisescha
l’uniun da giuventetgna in turnier da
jass ell’ustria, aschia che tuts san guder
Sasolas.

Resultats:

1. Il Toni da Strada (Matiu Dermont e squadra); 2. 
Team Sheldon (Eggenberger Andreas, Möhr Sa-
rah, Bapst Curdin, Osterwalder Ursula); 3. Lum-
pazis (Cabernard Vendelin, Peverelli Roland, Co-
ray Sonja, Pelican-Valser Ramona); 4. Team Crus-
ta (Casutt Nina, Vinzens Sandro, Vinzens Livia, 
Wetten Gian); 5. Battaglinas (Bundi Maurus, Ar-
pagaus Danilo, Chistell Selina, Wellinger Nadi-
ne); 6. Alprausch (Quinter Elsi, Caderas Carmelia, 
Caderas Riccarda, Guntli Stefan); 7. Luven+
(Bapst Lionel, Schorri Livia, Schläpfer Andrea,
Maibach Claudio) ; 8. Züri-Hösli (Meier Jolanda, 
Meier Franziska, Eisenring Ursi, Willi Monika) ; 9. 
Chrüsimüsi (Janisch Tscherina, Dössegger Lu-
kas, Kaiser Natalie); 10. Ah was (Duric Sabrina, 
Ragetli Andri, Chistell Ursina, Blumenthal San-
dro); 11. Rüeblisalat mit vill Sauce (Aschwanden 
Philipp, Bischof Lucian, Caduff Mariangela, Ca-
donau Nina); 12. Haiweh Bündner (Schlatter Mar-
tina, Salzmann Claudio, Schlatter Linda9; 13.
Trinkspiration Vollrouge (Kato Andrina, Dongdey 
Güsi, Akira Leo, Eigenmann Silvana); 14. AnLaT-
hoWaVi (Järmann Victoria, Järmann Walter, Jär-
mann Annika, Järmann Lara); 15. Ils Retromans 
(Christoffel Tino, Cadonau Luca, Casutt Riccarda, 
Elvedi Nadine).

In’atmosfera marvigliusa pil turnier da ballareit sin neiv.

Danilo Arpagaus, president dall’Uniun da giuventetgna da Falera, 
ei vegnius a Luven cun giugaduras motivadas.

L’Uniun da giuventetgna da Luven ha surpriu l’emprema gada l’or-
ganisaziun dil turnier sin neiv.

In’organisaziun perfetga cun gliestas e tabellas ha levgiau la sur-
vesta.

Cun Sunrise Freedom avais Vus la libertad da midar Voss 

abunament cura che Vus vulais. Damai che Roger Federer na 

sto dir nagut latiers, ha el liber e temp per autras chaussas.

As infurmai uss tar sunrise.ch/RF

